
  Don Roberto-Alfonso Fernández Lores, Don  David Otero Domínguez, Dona Marta Besada Otero, Don Xosé Lois González Alvarez e Don José Ricardo Domínguez Domínguez, Concelleiros da Corporación Municipal e membros do grupo municipal  do  BNG, no exercicio dos seus cargos, polo presente, formulan ALEGACIONS ao acordo de suspensión cautelar de licenzas, en base ao que segue:

PRIMEIRO:   Con carácter previo reiteramos o alegado  no recurso de reposición interposto por este Grupo Municipal, contra a convotaria do Pleno Extraordinario Urxente de data 29 de xullo e acordo de suspensión cautelar de licenzas, por entender que incorre  en un vicio que produce a invalidez do acto, dando lugar a unha nulidade de pleno dereito.

SEGUNDO: O Plano Xeral de Ordenación Municipal de Sanxenxo foi aprobado definitivamente  hai algo máis de un ano.

Un  Plano Xeral forma parte dun estudo meticuloso que conforma a base de información, constituído por unha análise  do modelo de asentamento poblacional, un estudo de sostenibilidade ambiental, impacto territorial e paisaxístico, unha valoración das infraestruturas e servizos necesarios para garantir o desenvolvemento en condicións de  calidade e sostenibilidade, a rede viaria, e debe conter as estratexias para o desenvolvemento coherente do plano,  xunto cun estudo económico que o fai realizable.

Para poder resolver sobre a aprobación definitiva, a Consellería competente debe analizar a coherencia do plano coas directrices de ordenación do territorio, a súa incidencia sobre materias de competencia autonómicas  de desenvolvemento sostible e a articulación das infraestruturas de carácter local cos elementos vertebradores do territorio de alcance supramunicipal.

A aprobación definitiva dun plano implica que as institucións e organismos con competencias en estas materias prestaron o seu beneplácito, e logo, se o plano ten como norma xeral unha función  fundamental de  distribuír cargas e beneficios, a facenda establece sobre as categorías do solo que se especifican a espectativas de edificabilidade e fiscalidade.

Un plano é algo serio. A modificación empeza a xerar inseguridade xurídica. Alguén se pode sentir enganado. Que sucede coas transaccións de propiedades que se fixeron ata agora? Alguén puido vender pensando que tiña unha edificabilidade baixa e un ano despois, por mor desta modificación, o terreo vendido ten outra edificabilidade máis alta.  Alguén lle tomou o pelo…. , e lévanos a preguntar: 

É posible que se poida dar isto nun Concello cun  Plano que leva aprobado un ano?

Por que se mofidifica polo mesmo equipo de goberno que aprobou o Plano Xeral de Ordenación Municipal que esta por ver se é de sistema xeral ou sistema local?

Quen vai facer esta vía? (Fomento, Consellería, Concello…)

Cal é o sistema de actuación?

A modificación dos planeamentos urbanísticos deberan fundamentarse en razóns de interese xeral debidamente xustificadas,  e se temos en conta que se  presenta esta vía como alternativa á  C-550 (ver DOGA) hoxe PO-308,  e que a rede viaria principal é un tema de interese xeral que excede o ámbito local e se a Consellería de Política Territorial non fixo nin preveu por estudos de tráfico nin por rede viaria no plano aprobado hai un ano, ningunha referencia ou previsión a necesidade de esta vía, nós preguntamos:

Que elementos ou criterios mudaron dende hai un ano que xustifiquen  a modificación do planeamento?

Polo menos nótase unha falla de interese xeral,  de previsión e de explicación.

Na superficie afectada pola suspensión de licenzas obsérvanse unhas zonas angostas, estreitas, e outras espazosas, amplas, que no seu decorrer demostran e evidencian a xustificación política vencellada  a intereses urbanísticos alleos á veciñanza.

É  moi meticulosa  a franxa afectada en salvar bordeando diversos SUs e PERIs,  sen poñer en perigo a  máxima edificabilidade que posúen, facilitándolle o trazado e os servizos á rede viaria que precisan, e logo creando novas zonas urbanizables no decorrer da mesma.    

Se temos en conta que se prevé a construción de máis de 8.000 vivendas na zona, debemos preguntarnos:

Cal é o límite de sostenibilidade?

Se temos en conta  unha compoñente familiar de 3-4 persoas por vivenda, estamos a falar de máis de 25.000 habitantes e, debemos preguntarnos:

Que vai pasar coa depuración de augas fecais? Está prevista?

É así como se fan as cousas?

Como vai afectar a modificación do Plano aos parámetros xerais de todo Plano Xeral?

Dubidamos que teña sentido a modificación que se presenta e, en todo caso, non ten explicación como se formula  e presenta ante os veciños afectados.

TERCEIRO:  É dificil presentar alegacións  cando se descoñece o trazado dende o principio ata o final. Ao non haber proxecto de ronda, descoñécense igualmente as cuestións orográficas, pendentes, se se vaia facer con obra de fábrica, taludes .....etc., e así  poder determinar a afectación dos terreos colidantes coa ronda.

En todo caso, unha vez se  redacte e teñamos coñecemento do proxecto de modificación do planeamento ou un avance do mesmo que nos serva de orientación, e se concrete  o discurrir do vial, dentro do periodo de información que se abrirá o respecto faremos no seu caso as alegacións que estimemos convintes en acadar  que o proxecto de modificación do Pexom se axuste a lexislación actual en  canto a contemplar as reservas de solo necesarias para a implantanción de sistemas xerais e dotación publicas o servizo da poboación, para mellor a calidade de vida e cohesión social, conforme determina o art. 47 da Lei 9/02 de Ordenación  Urbanística e Protección  do Medio Rural de Galicia; que se  creen espacios libres e zonas  verdes de dominio e usos públicos destinados a parques, xardins, áreas de ocio , expansión e recreo da población, que se doten de equipamentos comunitarios de titularidad pública destinados a prestación de servizos, asistenciales, educativos, culturales deportivos o outros que sexan necesarios, e  que en ningún caso que se fixen unhas condicións edificatorias distintas ou diferentes o entorno.

Na modificación que se pretende vemos con preocupación a  teima do equipo do goberno do PP de só querer ver asfalto e ladrillo.
Por todo o exposto,

SOLICITAMOS:  Que, atendendo o  que se deixa mencionado, se teñan por formuladas as alegacións e, no seu caso, se resolva de acordo coas mesmas.

                        


Sanxenxo,  30  de agosto de 2004.

SR. ALCALDE PRESIDENTE DO CONCELLO DE SANXENXO.

      SERVICIO DE XERENCIA.

